
భక్తిరసశతకసంపుటము










		
కాదశు లుండలేను నడిగంగను స్నానము చేయలేను నీ

పాదయుగంబు నమ్మెదను భక్తిని ధ...

	ఉ.	
కూటికి మానవాధములఁ గొల్చినరీతిని నిన్నుఁ గొల్వ నా

కేటికి బుద్ధిపుట్టదుర యెంత దురాత్ముఁడ నైతి నయ్యయో

నాఁటిదినాలనుండి నిను నమ్మిన పద్ధతిగల్గు లెస్సగా

హాటకదైత్యనాశ విభవాచ్యుత ధ...

	ఉ.	
శ్రీరమణీయ నీ కధికసేవలు చేయఁగలేను గాని సం

సారము నుద్వహింప ఘనజారులు నీచులనైనఁ గొల్చితిన్

సారెకుఁ బొట్టకై సకలజాతిమనుష్యుల సంగ్రహించితిన్

బేరుగ నాకు ముక్తి కడువే సుమి ధ...

	చ.	
కుజనులఁ గూడి నేఁ బెరుకుకూఁతలఁ గూయఁగ నేర్తుఁగాని నీ

రజదళనేత్ర నిన్నుఁ జతురత్వముతోఁ గొనియాడఁజాల నే

నిజముగఁ బాపకర్ముఁడను నీకృపచేఁ గడతేర్చు నన్ను మా

రజనక నీకు మ్రొక్కెద సురస్తుత ధ...

	ఉ.	
దానవనాథ నీ కిపుడు దాసుఁడనై నినుఁ గొల్చుచుంటి మే

లైనవరం బొసంగు మిపు డన్యుల బ్రతిమాల పొట్టకై

